
 Umat Islam Indonesia sebenarnya memiliki syer

yang besar sekali dalam perjuangan kemerdekaan 

Indonesia.

 Orang di Banten sudah barang tentu ingat akan

perjuangan Sultan Zainal Arifin (1733-1749)

yang telah dibuang oleh Belanda ke Ambon.

 Orang di Makasar, tidak lupa akan perjuangan

Sultan Hasanuddin yang 13 tahun lamanya memegang

pimpinan perlawanan terhadap Belanda, di Sulawesi.

 Umat Islam di Maluku tidak lupa akan

perjuangan Sultan Babullah (1570-1583) yang

memerangi Portugis.

 Kaum Muslimin di Jawa, tentulah tidak lupa kepada

perjuangan Sultan Agung Mataram (1613-1645)

bersama-sama dengan Sunan Giri memerangi Belanda. Demikian

juga Pangeran Mangkubumi (1746-1755),

peperangan Cirebon (1802-1806), dan peperangan

di Ponigoro (1825-18300), (yang kesemuanya

menggambarkan perjuangan pahlawan-pahlawan Islam menentang

penjajah).

 Umat Islam di Sumatera, siapakah gerangan yang tidak

kenal dengan perjuangan Tuanku Imam Bonjol (1821

-1837)? Terutama di Acheh yang sehingga pemberontakan

yang akhir sekali, kaki penjajah Belanda tidak pernah

jejak di sana! Orang sentiasa ingat akan nama-nama: Teungku

Cita-cita Umat Islam Indonesia dan Soal Kembali kepada

Perlembagaan 1945

 Di tengah-tengah jerit pekik seruan kembali kepada Undang-undang Dasar (perlembagaan) 1945, sesuai dengan

keputusan Jemaah Menteri Juanda 19 Februari yang lalu, dalam rangka pelaksanaan apa yang dinamakan cita-cita

Demokrasi Terpimpin, kita teringat kepada cita-cita ketatanegaraan umat Islam Indonesia, iaitu Cita-cita 

yang menggalakkan mereka tampil berjihad dengan nyawa dan harta benda untuk mempertahankan Pengisytiharan

Kemerdekaan 1945, sebagai menyambung jihad pahlawan-pahlawan Islam yang telah gugur syahid dalam perjuangan

mengusir penjajah dari tanah air.

Cik Di Tiro, Teku Umar, Panglima Polem dan lain-lainnya.

 Orang Islam di Sriwijaya, siapa pula agaknya

yang tidak kenal dengan perjuangan Sultan Badruddin

(1811-1859), dan di Jambi, Sultan Taha (1841

-1855).

 Kaum Muslimin di Kalimantan dengan bangganya dapat

mengemukakan nama Sultan Adam (1787).

 Inilah susunan sejarah perjuangan pahlawan-pahlawan

Islam yang didorong oleh jiwa keislaman hendak

menegakkan Islam dalam negaranya.

 Perjuangan yang mulia ini dilanjutkan oleh

“Syarikat Islam Indonesia” dengan dipimpin oleh Haji

Omar Said Cokroaminoto dan rakan-rakannya, manakala

Kiyai Haji Ahmad Dahlan pula berjuang di lapangan

pendidikan melalui pertubuhan “Muhammadiyah” yang

didirikannya.

 Catitan akan kurang lengkap jika tidak disebut

akan jasa almarhum Haji Agus Salim, yang dengan

usahanya, Mesir dan lain-lain negara Islam, menjadi

negara-negara luar mula-mula mengakui kemerdekaan

Republik Indonesia. Apalagi perjuangan Panglima Besar

Jeneral Sudirman dalam zaman pemberontakan yang tidak

akan dapat dilupakan.

Perlembagaan 1945

 Sampai pada ketika kita menulis ini, sudah

bermacam-macam kita baca pendapat tentang “Piagam Jakarta”

dan hubungannya dengan perlembagaan 1945.

 Sebelum menjelaskan berbagai-bagai pendapat mengenainya,

maka patut juga disebut bahawa “Piagam Jakarta”

ini digubal dan ditandatangani oleh 9 orang pemimpin-pemimpin

yang kenamaan, pada 22 Jun 1945 (kira-kira 2 bulan

sebelum kemerdekaan Indonesia diisytiharkan pada 17

Ogos 1945). Pemimpin-pemimpin yang tersebut ialah: Engineer

Sukarno, Dr. Muhammad Hatta, Mr. A.A.

Maramis, Abikoesno Tjokrosoejoso, Prof.

Abdul Kahar Muzakkar, Haji Agus Salim, Mr. Ahmad

Soebardjo, Kiyai Wahid Hasyim dan Mr. Muhammad

Yamin.

 Piagam Jakarta itu, bunyi lengkapnya seperti

berikut:

 “Bahawa sesungguhnya kemerdekaan itu adalah hak

segala bangsa, maka oleh sebab itu penjajahan di atas dunia

harus (mestilah – P.) dihapuskan, kerana tidak

sesuai dengan perikemanusiaan dan keadilan.

 Dan perjuangan pergerakan kemerdekaan Indonesia

telah sampailah kepada saat yang berbahagian dengan selamat

sentosa menghantarkan rakyat Indonesia ke depan pintu

gerbang negara Indonesia yang merdeka, bersatu, adil

dan makmur.

 Atas berkat rahmat Allah yang Maha Kuasa, dan dengan

didorongkan oleh keinginan luhur, supaya berkehidupan

kebangsaan yang bebas, maka rakyat Indonesia dengan ini

menyatakan kemerdekaannya.

 Kemudian daripada itu untuk membentuk suatu

pemerintahan negara Indonesia yang melindungi segenap

bangsa Indonesia dan seluruh tanah tumpah darah

Indonesia dan untuk memajukan kesejahteraan umum,

mencerdaskan kehidupan bangsa dan ikut melaksanakan

ketertiban dunia yang berdasarkan kemerdekaan, perdamaian abadi

dan keadilan sosial, maka disusunlah kemerdekaan

kebangsaan Indonesia itu dalam suatu susunan negara

Republik Indonesia yang berkedaulatan rakyat, dengan

berdasarkan kepada: Ketuhanan, dengan kewajipan menjalankan

syariat Islam bagi pemeluk-pemeluknya: menurut dasar kemanusiaan

yang adil dan beradab, persatuan Indonesia dan

kerakyatan yang dipimpin oleh hikmah kebijaksanaan dalam

mesyuarat perwakilan, serta dengan mewujudkan suatu

keadilan sosial bagi seluruh rakyat Indonesia.

 Demikian isi lengkap Piagam Jakarta itu.

 Dalam pada itu, buku “Republik Indonesia”

keluaran Kementerian Penerangan di muka 34 ada pula

menyebutkan tentang “Piagam Jakarta” seperti berikut:

 “Piagam Jakarta ini adalah merupakan suatu

naskhah illegal (tidak sah – P.) yang merupakan

balasan terhadap siasah Jepang (Jepun – P.) dengan

badan penyelidikannya yang mulai memberikan janji

Indonesia merdeka untuk kelak di kemudian hari...”

 Sebaliknya mengenai “Piagam Jakarta” ini,

Kabinet Juanda dengan keputusan Sidang Dewan Menteri

(19 Februari 1959), dalam perkara yang kesembilan

ada menyebut:

 Untuk mendekati hasrat golongan-golonga Islam,

berhubung dengan penyelesaian dan pemeliharaan keamanan,

diakui adanya “Piagam Jakarta” (yang bertarikh) 22

Jun 1945, yang ditandatangani oleh (9 pemimpin yang

tersebut tadi – P.) ...... selain daripada itu,

Perdana Menteri Juanda, dalam keterangannya di Persidangan

Parlimen (2 Mac 1959) antara lain ada menyebut:

 Undang-undang Dasar (perlembagaan 1945) dipertahankan

sebagai keseluruhan.

 Pemerintah mengetahui bahawa dalam Undang-undang Dasar

1945 terdapat ketentuan-ketentuan yang perlu dipersesuaikan

dengan keadaan sekarang......

 Demikian keterangan pemerintah.

 Prof. Abdul Kahar Muzakkar, sebagai salah

seorang penandatangan “Piagam Jakarta”, di dalam satu

pertemuannya dengan akhbar “Abadi” menjelaskan dalam akhbar

itu keluaran 24 Februari 1959, seperti berikut:

 Pada awal tahun 1945 dibentuklah suatu badan

rasmi yang dinamakan “Badan Penyelidik Bahan Kemerdekaan”

yang anggotanya terdiri dari 60 orang, di antaranya hanya

25 peratus yang mewakili golongan Islam. Pada waktu

itu aliran yang ada hidup di Indonesia ialah dua,

iaitu “Islamic Nationalist” dan

“Nationalist” sahaja.

 Sudah barang tentu badan yang merupakan perwakilan

di mana anggota-anggotanya hanya diangkat dengan cara XXXXXX

sahaja, sudah tentu tidak bersifat representative

(perwakilan).

 Setelah menyatakan “Piagam Jakarta” itu telah

diwujudkan dan ditandatangani oleh 9 orang pemimpin

pada 22 Jun 1945, Prof. Abdul Kahar Muzakkar

berkata lagi:

 Dalam rapat itu, diterima 5 perkara (Pancasila)

itu dengan pindaan dari pihak Islam yang berbunyi:

 Dasar ketuhanan dengan berkewajiban menjalankan

syariat-syariat Islam bagi pemeluknya.

 Atas dasar itulah – kata Prof. Muzakkar

lagi – disusun rang Undang-undang Dasar Republik

Indonesia di mana mukaddimah itu masuk seluruhnya.

Juga 5 perkara yang tersimpul dalam “Piagam

Jakarta” dimasukkan dalam tubuh Undang-undang Dasar dan

ditambah supaya Presiden hendaklah orang Indonesia

asli yang beragama Islam. Beberapa pokok seperti

undang-undang pertahanan, pendidikan dan kewangan serta

lain-lain sebagainya (hendaklah) berdasarkan Islam dan

kebudayaan Indonesia.

Kekecewaan Umat Islam Indonesia

 Prof. Abdul Kahar Muzakkar, ketika mengakhiri

temu ramahnya dengan harian “Abadi” itu, telah membayangkan

kekecewaan umat Islam sambil berkata: Baharulah pada

18 Ogos 1945, besoknya dibentuk panitia

persiapan yang mengambil kuasa (mengendalikan) undang-undang

dasar yang berdasarkan “Piagam Jakarta” dengan mengadakan

coretan-coretan (pangkah – P.) oleh badan yang sebenarnya

tidak mempunyai sifat mewakili. Coretan-coretan (memangkah,

memotong dan mengubah tulisan yang asli – P.) itu

ditujukan kepada semua rumusan-rumusan yang bersifat

keagamaan, hal mana telah mengecewakan umat Islam. Bung

Karno menjanjikan akan memperbaikki1 kekecewaan

golongan Islam dengan melalui Majlis Permesyuaratan

Rakyat, majlis yang sampai sekarang tidak pernah diadakan.

 Demikian penjelasan Prof. Abdul Kahar Muzakkar.

 Setelah pemerintah mengisytiharkan keputusan Dewan

Menteri yang bertarikh 29 Februari 1959 tentang kembali

kepada Undang-undang Dasar 1945 secara keseluruhan dengan

pengakuan akan “Piagam Jakarta”, dan dengan

membolehkan diadakan perubahan-perubahan (di dalamnya) supaya

sesuai dengan keadaan sekarang, kita melihat parti-parti

pendukung utama Kabinet Juanda itu menerimanya dengan

penerimaan yang berlain-lain. Misalnya P. N. I (Parti

Nasional Indonesia) hanya mahu menerima (Undang-undang

Dasar 1945) yang asal, tidak termasuk tambahan-tambahan,

manakala Nahdatul Ulama pula sebaliknya.

Kesatuan Umat Islam

dan Golongan Penentang

 Dengan perasaan syukur kepada Allah ‘azza wa Jalla, kita

dapat mencatit bahawa pada saat-saat genting yang menentukan

nasib umat Islam Indonesia, parti-parti Islam

di Indonesia kedapatan bersatu padu.

 Parti-parti Islam di Konstituante (Majlis

Undangan) telah mencapai kesatuan bulat pada 22

Januari 1959 lalu mengemukakan satu perumusan

yang ditandatangani oleh wakil-wakil Islam, dari Masyumi,

Nahdatul Ulama, Parti Syarikat Islam dan Parti

Thariqatul Islam.

 Adapun “Kesatuan Perumusan Rancangan

Bersama” itu ialah seperti berikut:

  

1 Kesalahan teks. Sepatutnya memperbaiki.

 

Kitab-kitab Mengenai Sembahyang

1. Ibadah Rasulullah (S.A.W)   $3.00

 Tambah belanja pos 20 sen

2. Pelajaran Sembahyang (Allāhu akbar)  $1.20

3. Pelajaran Sembahyang (Allāhu akbar)

mengenai: Imam, makmum, masbuk

dan lain-lainnya.    $1.20

4. Mari sembahyang (buat lelaki)   $1.20

dari 2, 3, 4 dan 5 pesanan hendaklah

5.     “    “  (buat perempuan)   $1.20

tambah belanja pos 10 sen tiap-tiap

naskhah.

 Inilah di antara buku-buku pelajaran agama

yang mudah sekali dipelajari.

Mukaddimah

 Bi ismi Allāh al-Raḥman al-Raḥīm.

 Bahawa kemerdekaan setiap bangsa dan hak menentukan

nasib sendiri adalah ajaran Islam, oleh kerana itu

penjajahan dalam bentuk apa jua di atas dunia mestilah

dihapuskan.

 Bahawa dalam pergerakkan2 perjuangan kemerdekaan

Indonesia ternyata Islam telah menjadi sumber

dorongan jiwa rakyat Indonesia yang utama.

 Bahawa bangsa yang sebahagian besar terdiri dari

umat Islam sudah sepanjang masa bersatu padu dalam

memperjuangkan kemerdekaan itu.

 Alḥamdulillāh dengan kurnia dan rahmat Allah subḥānahu

wa taʿālā terlaksanalan pengisytiharan kemerdekaan Indonesia

pada 17 Ogos 1945.

 Maka untuk memelihara kemerdekaan itu kami

bangsa Indonesia bertetap hati menyusun negara

Indonesia republik berdaulat yang berdasarkan Islam.

 Dengan demikian, kami bangsa Indonesia menegakkan

negara hukum, yang menjamin terlaksana keadilan dan

kemakmuran bagi seluruh rakyatnya, serta menjunjung

tinggi atas asas kemanusiaan dalam pergaulan bangsa-bangsa.

 Demi ini, kami bangsa Indonesia menerima dan

menyatakan berlaku untuk kami Undang-undang Dasar

(perlembagaan) ini dalam sidang Konstituante (Majlis

Undangan) pada hari ..... tarikh ..... 19 bersamaan

dengan tarikh ...... 13H.

Kesudahan Usaha Majlis Undangan

 Sekarang timbul satu pertanyaan: Adakah

Konstituante (Majlis Undangan) pembawa amanat rakyat

yang sah dengan pemilihan umum itu, telah gagal menunaikan

tugasnya?

 Padahal ketua Majlis Undangan itu, Mr.

Wilifu (Parti Nasional), di dalam ucapan pembukaannya

dalam Sidang Panitia Persiapan Konstituante

(perlembagaan) telah menegaskan bahawa Majlis Undangan telah

menjalankan tugasnya dengan baik, sehingga sudah

mencapai lebih dari 90 peratus perkara bahan perlembagaan

yang telah dipersetujui dan Inshā-Allah pada bulan Mac

1960 kelak akan dapat diselesaikan.

 Menurut berita “Pena” (16 Mac 1959), bahawa

rumusan mengenai bentuk negara yang akan dikemukakan

dalam Sidang Besar Majlis Undangan untuk mendapat

keputusan yang akhir, meliputi dua pendapat.

Pertama:

(1) Negara Republik Indonesia yang merdeka dan

berdaulat adalah sebuah negara hukum yang

demokratik berbentuk gabungan.

(2) Kedaulatan Republik Indonesia adalah di tangan rakyat

yang bersumber pada hukum syariat Islam dan

dijalankan oleh Presiden (pemerintah) bersama-sama

dengan Dewan Wakil Rakyat dan Dewan Wakil

Daerah.

(3) Republik Indonesia meliputi seluruh wilayah

Indonesia yang terdiri daripada negara-negara bahagian,

seperti berikut: 1. Acheh, 2. Sumatera Utara,

1 Kesalahan teks. Sepatutnya pergerakan.2

3. Sumatera Barat, 4. Riau, 5. Jambi, 6. Sumatera

Selatan, 7. Pasundan, 8. Jawa Tengah, 9. Jawa

Timur, 10. Kalimantan Barat, 11. Kalimantan Tengah,

12. Kalimantan Timur, 13. Kalimantan Selatan,

14. Sulawesi Tengah, 15. Sulawesi Utara,

16. Sulawesi Tenggara, 17. Sulawesi

Timur, 18. Bali, 19. Nusa Tenggara Barat,

20. Nusa Tenggara Timur, 21. Maluku, dan

22. Irian Barat.

Kedua:

Negara Republik Indonesia yang merdeka dan

berdaulat adalah negara hukum yang demofratik3 dan

berbentuk kesatuan dengan autonomi yang

seluas-luasnya kepada daerah-daerahnya.

Kedua-dua pendapat di atas ialah keputusan dari

sidang lengkap “Panitia Persiapan Konstituante

(perlembagaan)” yang lalu yang mendapat dokongan suara oleh

dari sepertiga anggotanya yang hadir.

Sikap Pemerintah yang Aneh

 Rupanya Pemerintah (hampir) sampai kepada

kesimpulan: bahawa Majlis Konstituante (Majlis

Undangan) telah gagal menjalankan tugasnya, dan oleh

sebab itu, telah sampai saatnya menganjurkan kepada

Majlis Konstituante ini supaya menerima sahaja

Undang-undang Dasar 1945 bersama-sama dengan “Piagam

Jakarta”-nya yang didahului dengan amanah (pesanan)

Presiden Sukarno.

Pekerjaan Yang Mebazir4

Perbuatan Saudara Syaitan

 Mengenai sikap Pemerintah tersebut, Prof.

Abdul Kahar Muzakkar dalam satu pertemuannya dengan akhbar1

Abadi (24 Februari 1959) berkata:

 Jadi apabila dengan Pilihan Umum 1959 yang

lalu telah terbentuk Majlis Konstituante yang tugasnya

membuat undang-undang dasar yang memuaskan segala aliran

sebagai yang dianjurkan oleh Presiden Sukarno...

Maka kalau parti-parti Islam memperjuangkan ideologinya

adalah sudah semestinya. Saya sangat menyesalkan

perjuangan itu akan sia-sia, bagi saya, (orang-orang

atau pemerintah yang mempersia-siakan sesuatu usaha yang

baik dan berlaku) mebazir, ialah saudara kepada syaitan.

 Saya nasihatkan kepada (pihak) yang berwajib,

kata Prof. Abdul Kahar Muzakkar lagi, sebagai salah

seorang yang ikut berjuang untuk kemerdekaan,

seperti halnya dengan kawan-kawan yang lain, biarlah

(usaha Majlis) Konstituante tumbuh dengan

sewajarnya sehingga mencapai hasil-hasilnya yang bermanfaat

dan diterima oleh rakyat. Mudah-mudahan Tuhan memberi

hidayah dan taufik-Nya. 

– Dari Hikmah.

Baca

      Ialah sebuah buku mengenal huruf sambil

membaca. Buku bacaan Jawi yang menggunakan cara-cara

membaca yang mudah sekali. Gambar-gambarnya baik dan

dicetak dengan indahnya. Satu-satunya buku bacaan

yang bersesuaian dengan keadaan dan masa.

      Buku yang pertama telah siap buku yang kedua

sedang dicetak – gambar-gambarnya lebih cantik dan

lebih menarik. Susunannya sangat molek dan

menarik. Diakui sebaik-baik teknik dalam

buku bacaan Jawi.

Senaskhah $1.00 pos 10 sen.
1 Kesalahan teks. Sepatutnya demokratik.3

1 Kesalahan teks. Sepatutnya membazir.4

